
“Existe un medo a que certas patoloxias broten
e, heses casos, a bioseguridade xoga un papel

importante”

En Espaiia, a bioseguridade segue a ser un tema pendente en moitas granxas. Ainda coa existencia das
Agrupacions de Defensa Sanitaria Gandeira (ADSG) para 0 acompafiamento &s ganderias, a vixilancia
epidemioldxica permanece como unha fronte pendente de perfeccionamento. Alberto Allepuz, profesor do
Departamento de Anatomia e Sanidade Animal da Facultade de Veterinaria da Universidade Auténoma de
Barcelona (UAB), leva vinte anos exercendo a medicina preventiva desde a aula, involucrdndose en proxectos
europeos e traballando sobre o terreo da man de produtores. O epidemidlogo estara presente nas XXIII
Xornadas Técnicas de Vacun de Leite de Seragro, que se celebrardn 0 12 e 13 de novembro en Lugo, onde
abordara as medidas dirixidas a reducir a entrada de enfermidades nas granxas.

Que implica e significa realmente
a bioseguridade nunha granxa de
vacun de leite?

Alude a practicas de manexo e a
infraestruturas utilizadas para re-
ducir a probabilidade e o risco de
transmisiéon de patéxenos. A bio-
seguridade externa é aquela que

prevén a entrada de enfermidades
externas ao interior da granxa.
Cando o control se realiza dentro
da ganderia, falamos de bioseguri-
dade interna. A rama céntrase en
dous conceptos bdsicos e faciles
de explicar, ainda que non tanto
de aplicar: o de segregar, que fai

referencia a separar as fontes de
infeccién dos animais susceptibles
por contacto directo ou indirecto, e
o de reducir a presion de infeccion,
que se refire a diminuir as posibili-
dades de contaxio ou enfermidade.

SERAGRO

Sacledade Cooperativa Galega

» “OS PROFESIONAIS
VETERINARIOS NECESITAN
TIEMPO EN CAMPO PARA
MANTER CONVERSACIONS,
EXPLICAR O PORQUE DA
BIOSEGURIDADE, EXPONER
VULNERABILIDADES..."

Na actualidade, por que a biose-
guridade deberia ser entendida
como unha parte mais do plan sa-
nitario nas granxas?

Porque ten que estar integrada. De
feito, xa o estd na prdactica do que
¢ a sanidade da granxa, xa que se
trata do manexo do gando e o uso
das infraestruturas para minimizar
infeccions. Son procedementos que
diminten a posibilidade de trans-
misién de patéxenos, que salvagar-
dan o benestar animal e que redu-
cen o consumo de antibiéticos, o
que resulta en maior produtividade
e menor posibilidade de transmi-
sién de enfermidades as persoas.

No contexto actual, que cambiou
para que a bioseguridade tefia ain-
da mais peso que hai uns anos?
Actualmente, existen certos aspec-
tos aos que se lles presta pouca
atencion. No relacionado co mu-
xido, coa hixiene ou co control da
mamite hai moito desenvolvemento
en bioseguridade. A sta ausencia
estd na atencion a entrada de pato-
xenos desde o exterior ao interior
da granxa. Estes ultimos anos, o
contexto sanitario xeral empeorou.
Debido a deterioracién da situa-
cién sanitaria nos paises préximos,
estanse aproximando enfermidades
como son a dermatose nodular con-
taxiosa, a febre aftosa pola conca
do Mediterraneo ou a febre do Val
do Rift. Existe un medo a que estas
patoloxias broten e, neses casos, a
bioseguridade xoga un papel impor-
tante. A atencién activa que require,
asi como que a politica europea se
alifie coa prevencién e non con efec-
tos curativos, estalle dando mais
protagonismo.

Cre que o gandeiro percibe a bio-
seguridade como un investimento
ou ainda se ve como un custo?

O beneficio que achega non é inme-
diato e as persoas poden dubidar
da sua utilidade. Toda biosegurida-
de desenvolvida arredor do muxido
percibese na calidade do leite. Toda
aquela relacionada co coidado dos
xatos vese na porcentaxe de mor-
talidade. Pero aqueles métodos que
se aplican para a reducién da en-
trada de enfermidades nas granxas,
como pode ser localizar preto do
acceso exterior o punto de recolli-
da de cadaveres, analizar como in-
troducimos animais ou dispofier de
botas para visitas, non tefien efecto
inmediato. Tampouco se sabe o que
pode, ou poderia, pasar se non se
fai. A stia valorizaciéon conséguea o
persoal veterinario que, ao acom-
pafiar as persoas gandeiras, realiza
as tarefas de explicacion. A entra-
da de enfermidades e os casos de
sacrificios en granxas xeraron un
relevante cambio no contexto ao
aumentar a concienciaciéon ao res-
pecto do tema.

Di que mellorar a bioseguridade
das granxas ten impacto no es-
tado sanitario das rexions e dos
paises. Por que é tan importante
a vision colectiva?

O ideal seria redirixir colectiva-
mente a xestién cara 4 prevencion,
xa que o estado sanitario dunha
granxa pode afectar ao de toda unha
rexion. A nivel individual, unha gan-
deria pode ter unha responsabilida-
de e obter resultados 6ptimos, pero,
especialmente en enfermidades con
consecuencias legais, a responsabi-
lidade é colectiva.

Neste sentido, como poderia in-
tervir a Administracion?
Apoiando os profesionais veteri-
narios para que desempenen o rol
de asesores & hora de concienciar
os gandeiros. Fai falta tempo para
manter conversas, explicar o por-
qué da importancia da biosegurida-
de, expofier as vulnerabilidades...
e, finalmente, redirixir o manexo
da granxa. Aprobar lexislacions
ou normas demasiado restritivas
non considero que sexa o camifo.
Isto pode xerar rexeitamento xeral,
mentres que unha lexislaciéon ba-
sica axuda a ter medidas comuns.
Os cambios reais daranse cando
expertos leven os cofiecementos
sdlidos 4s granxas co tempo sufi-
ciente para trasladalos a cada caso
e apuntar os riscos existentes.

En Galicia e noutras autonomias
de Espaia, a producion conta coas
ADS para a sta xestién. E un tipo
de estrutura eficaz para mellorar
as técnicas de bioseguridade?

0 exemplo de Galicia é ideal no ca-
mifio cara a prevenciéon. Ainda asi,
como cada granxa é un mundo,
tampouco considero que faga falta
un protocolo idéntico. Faltaria que
os veterinarios tivesen madis tempo,
xa que o quid é que cada granxa co-
fieza cales son os maiores factores
de risco nas suas instalacions e tra-
tar de traballar coas especificidades
das diferentes contornas. Cada gan-
deiro terd a sda idiosincrasia pro-
pia, asi como toda empresa as stas
debilidades particulares. Aqui entra
en xogo o rol de acompafiamento
aos gandeiros das Agrupacions de
Defensa Sanitaria. En Galicia es-
tan mellor situadas que noutras »

»“A APLICACION FARMRISK CALCULA A PROBABILIDADE DE QUE
UN PATOXENO DE BVD, IBR OU TUBERCULOSE ACCEDA A UNHA
GRANXA CON BASE NOS METODOS DE BIOSEGURIDADE”"

comunidades auténomas que non
tefien claro quen deberia desen-
volver este papel de asesoramento
en prevenciéon. S6 recomendaria
un protocolo mais xenérico para a
abordaxe do problema, non un que
unifique e estandarice o proceso.
Cada granxa conta coas stas reali-
dades, fallos e riscos propios, polo
que necesita tamén as sdas propias
soluciéns.

Cal é o principal risco ou debilida-
de en bioseguridade nas granxas
de Espaiia?

Polas enquisas de bioseguridade que
realizamos, principalmente en Gali-
cia e en Catalufla, serian os relacio-
nados coa compra de animais. Son
poucos os gandeiros que atenden
ao estado sanitario das vacas novas
que introducen nas sdas granxas e
a realizacién de corentenas é pouco
comun. Moitas veces, ao adquirir ca-
bezas, dase fe de que non tefien nin-
gunha enfermidade de declaracién
obrigatoria, pero esquécese toda en-
fermidade endémica que poida ter a
granxa. E, en realidade, as enfermi-
dades adoitan entrar polo movemen-
to de animais, ao que non se lle pres-
ta atenciéon en Espana. Ao adquirir
novas cabezas, cada granxa a nivel

interno deberia contar cunha listaxe
de patoloxias non desexadas e, nos
casos de non cofiecer a procedencia
nin o estado sanitario de orixe, hai
que separalas do gando e realizar as
analiticas necesarias.

Do mesmo xeito, non é comun
contar con botas para o veterinario
que acode semanalmente a realizar
o control reprodutivo, manter unha
hixienizacién dos vehiculos de trans-
porte de animais nin realizar unha
carga e descarga de cabezas coidan-
do a desinfeccién. Hai moito traballo
por facer.

Cales son os principais factores
dos que depende a entrada de en-
fermidades?

0 tipo de contacto e a sua frecuen-
cia. O maior risco sempre se vai dar
na interaccion entre cabezas da
mesma especie, mediante compra
ou entre granxas vecinas, pero este
tamén pode ter lugar con animais
silvestres. Por contacto indirecto,
ainda que non iguale o nivel de
ameaza, poderia darse a partir do
uso de botas sucias, da contamina-
ci6n dun cami6én con carga patoxe-
na, do uso compartido de material
entre granxas... Cando abordemos
o minimo en ameazas, sempre hai

que distinguir primeiramente o tipo
de contacto e, dentro do indirecto,
a frecuencia coa que ten lugar.

Como deberia ser utilizado un plan
de bioseguridade na granxa?

Non é un papel para gardar nun
caixén. E preciso que un plan de
bioseguridade sexa individualizado
e estea desenado para motivar a
persoa cara a un cambio na xestion.
Deberia partir da avaliacién da bio-
diversidade da granxa e das précti-
cas que se seguen. A continuacion,
conformar un informe de retorno
para o gandeiro co que se axude a
visualizar os puntos de risco exis-
tentes e a ofrecer un apoio para o
proceso de execuciéon de modifica-
ciéns importantes. O profesional
veterinario ten que ir 4 granxa e va-
lorar os procesos: as visitas, os cir-
cuitos dos animais, as interacciéns
con animais silvestres... Con toda a
informacion, o profesional deberia
compofier un documento que inicia-
se a conversa co gandeiro. Pode ser
un informe con fotografias ou unha
narracién, o importante é que se
abra o paso a discutir. Seguramente,
ata acabe sendo o propio gandeiro
quen propofia soluciéns ou estra-
texias eficaces. A cuestion estd en
ir facendo pequenos cambios para
entrar na dindmica de previr a en-
trada de patoloxias.

Nos seus relatorios mencionou
ferramentas en desenvolvemento
como FarmR!SK. Que pode ache-
gar un dispositivo de andlise de
risco ao asesoramento en biose-
guridade?

Nalgtns proxectos de investigacion
estamos tratando de crear ferra-
mentas Utiles para o asesoramento
en bioseguridade. FarmRI!SK, des-
envolvida a nivel europeo, realiza
unha andlise de risco cuantitativa.
Nela, pode calcularse a probabili-
dade de que un patoxeno de BVD,
IBR ou tuberculose acceda a unha
granxa con base nos métodos de
bioseguridade existentes e as re-
lacions epidemioléxicas de entra-
da e saida de animais, persoas,
camioéns... Xa con isto, pasamos
ao calculo do impacto da suma de
novas medidas para a reduciéon do
risco. Un exemplo: se unha granxa
non da botas aos visitantes, o efec-
to de proporcionalas diminuiria o
risco dun 20 % a un 15 %, mentres



» "NO RELACIONADO

COA TRANSMISION DE
ENFERMIDADES, HAl UNHA
PARTE MOI TECNICA PARA
A QUE E INDISPENSABLE
O ASESORAMENTO E
INTERPRETACION DUN
PROFESIONAL"

que levar a cabo unha corentena
dos animais o farfa dun 20 % a un
10 %. Hai que considerar os riscos
internos, como tamén os existentes
por cada via de entrada para poder
cuantificar o impacto posible de

novas medidas e expofier os seus
resultados viables. E tamén indis-
pensable, ante todas as frontes que
se poden detectar, comezar por
unha e traballala antes de pasar &
seguinte.

O publico obxectivo da aplicaciéon
estin sendo tanto veterinarios
coma gandeiros?

Estd pensada para que un vete-
rinario fale co gandeiro. E unha
aplicacion financiada con fondos
publicos e que serd de uso gra-
tuito, polo que calquera podera
introducir os datos da sua propia
granxa para visualizar os riscos.
De todos os xeitos, no relacionado
coa transmision de enfermidades,
hai unha parte moi técnica para
a que é indispensable o asesora-
mento e interpretacion dun pro-
fesional. O porqué de que unha
medida diminta mais o risco que
outra estd ligado 4 epidemioloxia
da enfermidade, por exemplo. De
todos os modos, ao finalizar o seu

ENTREVISTA

desenvolvemento darémoslle pu-
blicidade para chegar ao maior
numero de persoas posible. Que-
remos que sexa util e non quede
nunha publicacién cientifica.

De cara aos vindeiros anos, cre
que veremos unha profesionali-
zacion do asesoramento en bio-
seguridade nas granxas de vactn
de leite?

E a evolucién natural. Abranguer
mais temas no asesoramento é
algo que xa estd a ter lugar en
moitas ganderias. Agora, simple-
mente cumpriria empezar a pres-
tar atencién a certos temas esque-
cidos. Ao facelo, tanto o contexto
sanitario coma o lexislativo no que
estd enmarcado o sector veterina-
rio serdan mellorados. Se facemos
numeros entre os custos en bio-
seguridade e o beneficio que esta
pode supofier, o balance é positivo.
Creo que a perspectiva cara a esta
deberia ser de investimento, non
de custo. m

